
Pou Piblikasyon Imedyat: 28 jen 2013 

 

GOUVÈNÈ CUOMO PIBLIYE YON DEKLARASYON ETA DIJANS POU KONTE KI VIKTIM INONDASYON 

 

Gouvènè a mande Biwo Eta a pou Jesyon Ijans (State Office of Emergency Management) fè swivi zòn 

ki viktim epi ede konte ak travay sovtaj ak redrèsman yo. 

 

Gouvènè Andrew M. Cuomo te pibliye jodi a yon deklarasyon eta dijans pou Konte Broome, Chenango, 

Clinton, Delaware, Essex, Franklin, Herkimer, Madison, Montgomery, Oneida, Otsego, Tioga, Schoharie, 

St. Lawrence ak Warren ki te viktim gwo tanpèt ak inondasyon.  

Gouvènè a mobilize Biwo Eta New York pou Jesyon Ijans (New York State Office of Emergency 

Management, NYSOEM) pou fè yon swivi sere sou zòn frape yo epi ede konte yo ak travay sovtaj ak 

rekiperasyon yo.  

“Eta a ap pran mezi pou pote èd imedya ak pou sipòte konte nan Mohawk River Valley k ap sibi 

inondasyon,” te deklare Gouvènè Cuomo. “Mwen pral swiv deprè sitiyasyon an epi administrasyon m lan 

pral kontinye kowòdone ak sekouris nan tout zòn viktim yo. Mwen rekòmande Nouòkè nan zòn sa yo 

pou yo swiv bilten nouvèl epi swiv enstriksyon pèsonèl sèvis ijans yo ki sou teren an ap bay.” 

 

Manm Komisyon Divizyon Sekirite Enteryè ak Sèvis Ijans Eta New York (New York State Division of 

Homeland Security and Emergency Services), Jerome M. Hauer te di konsa, “Ak plis lapli ki previ yo, 

genyen yon posiblite pou gen plis inondasyon nan plis zòn nan rejyon an. Nou mande moun yo rete nan 

eta alèt, koute enstriksyon ijans epi kowopere ak otorite lokal yo lè sa nesesè.” 

 

Deklarasyon eta dijans onivo lokal:  

 

· Vilaj Ilion, Konte Herkimer  

· Vil Chesterfield, Konte Essex  

· Vil & Vilaj Middleburgh, Konte Schoharie  

· Konte Herkimer  

· Vil ak Vilaj Herkimer, Konte Herkimer  

· Vilaj Mohawk, Konte Herkimer  

· Vil Elizabethtown, Konte Essex  

· Vil Johnsburg, Konte Warren  

· Vilaj Sherburne, Konte Chenango  

· Vil Johnsburg, Konte Warren  

· Konte Montgomery  

· Vil Minden, Konte Montgomery  

· Vil Whitesboro, Konte Oneida  

· Vil German Flats, Konte Herkimer 

 

Gouvènè Cuomo ap sipèvize mobilizasyon onivo eta a k ap gen ladan:  

 

· Lapolis Eta New York te depwaye yon elikoptè Huey ak plonjè, ek yon bato pwopilsè (airboat) 

ak ekip plonjè pou ede konte Montgomery ak Herkimer. Pèsonèl Lapolis Eta a ki nan Twoup G ak 

D mobilize nan divès kote nan konte upstate, epi yon Pòs Kòmann Entèvansyon ak baz ayeryen 

avanse enstale nan Nelliston Park nan Ft. Plain, Konte Montgomery 

· Yo plase annatant bato pwopilsè Depatman Konsèvasyon Anviwonman yo (Department of 

Environmental Conservation) nan Lowville (Konte Jefferson), Sherburn (Konte Chenango), 

Warrenburg (Konte Warren) ak Konte Franklin. 

· Biwo Prevansyon Ensandi ak Gwoup Travay sou Kontwòl (Office of Fire Prevention and Control 

Task Force II) ak lòt resous sovtaj nan dlo k ap desann ap opere nan Konte Herkimer 

· Gad Nasyonal New York depwaye machin kago gro kapasite ak sòlda pou ede Konte Herkimer 

nan operasyon sekou nan inondasyon. 

Anplis, Kwa Wouj Ameriken ouvri yon abri pou rezidan deplase nan konte Herkimer ak Oneida nan 

Mohawk Valley Community College, 1101 Sherman Drive nanUtica. Lòt abri pral ouvri pou rezidan 

deplase nan Oneida Castle, Taberg ak Sylvan Beach nan 217 Cedar Street (Oneida Armory) nan Vil 

Oneida, ak nan Harry Hoag School nan 25 High Street nan Fort Plain (Konte Montgomery). 

Gouvènè Cuomo te ofri konsèy sekirite sa yo pou rezidan nan zòn viktim yo:  

· Koute Radyo Meteo National Oceanic & Atmospheric Administration (NOAA) ouben bilten 

enfòmasyon radyo ak stasyon TV lokal ou. 

· Si otorite lokal mande evakyasyon, fè sa san pèdi tan. 

· Mete deyò byen ki andedan kay la ouben sekirize yo. Sa gen ladan mèb jaden, poubèl ak lòt 

bagay ki ka deplase. 

· Si w gen tan, monte bagay  ak mèb esansyèl nan etaj siperyè nan kay la. Dekonekte aparèy 

elektrik ki pa ka deplase. PA manyen yo si ou mouye ouben kanpe nan dlo. 

· Si yo mande w fèmen alimantasyon dlo, gaz, ouben elektrisite anvan w kite, fè sa. 

· Sekirize kay ou: lòk tout pòt ak fenèt. 

· Lè w ap vwayaje:  

o Asire ou gen ase gaz nan machin ou. 

o Swiv wout yo rekòmande pou fè. PA fè vwayaj touris. 

o Pandan  w ap woule nan machin ou, swiv Radyo Meteyo NOAA (NOAA Weather Radio) 

ak emisyon radyo lokal pou dènye enfòmasyon yo. 

o Veye wout inonde, glisman teren, kanalizasyon dlo ap egou ki pete, kab elektrik ki lach 

ouben tonbe, epi bagay k ap vole anlè ouben ki tonbe. 

Siveye zòn kote rivyè oswa kouran dlo ka monte toudenkou epi desann, tankou kote 

otowout la panche, pon, ak zòn ki ba. 

o PA eseye kondi sou yon wout inonde. Kase tèt tounen epi fe lòt wout. 

o PA souzestime pouvwa destriktè lavalas dlo k ap desann. De pye lavalas dlo pral bwote 

machin ou. Dlo k ap vanse a yon vitès de (2) mil pa èdtan kapab retire vwati yo sou yon 

wout oswa sou yon pon. 

Si ou nan yon vwati epi dlo kòmanse monte rapid bò kote ou, sòti nan vwati a 

imedyatman. 

Pou resevwa enfòmasyon sou ijans nan zòn ou, anrejistre pou resevwa alèt ak avi gratis sou sitwèb NY 

Alert: www.nyalert.gov. 

